
Максат: укучыларда туган як табигатен ярату хисе һэм аны сакларга омтылыш, экологик культура тәрбиялэү; эзләнү ярдәмендә мөстәкыйль фикер йөртү сәләтен һәм танып-белү активлыгын үстерү; балаларның сөйләм телләрен, хәтерләрен камилләштерү.
Җиһазлау: Табигать турында рәсем һәм сочинениеләрдән кургәзмә. Кошлар рәсемнәре, агачлар һәм хайваннар рәсемнәре куела. Презентация.
- Исәнмесез, кадерле балалар! Сезне Экологик КВН уенына килуегез белән тәбрик итәм! Нәрсә ул экология? Экология- тере организмнар тирәлек арасындагы узара мөнәсәбәтләрне өйрәнә торган фән. Экологик белемнен житәрлек булмавы әйләнә-тирәлектә күрелмәгән үзгәрешләргә китерә.

Минемчә, табигатьне анларга, яратырга өйрәтү- укучыларга экологик тәрбия бирүдэ иң мөһим бурычларның берсе.Чөнки яшьтэн үк әйләнә- тирә, хайваннар һәм үсемлекләр дөньясы белән таныш булмаган кешедә мондый тойгылар тәрбияләү бик кыен эш. Әйе, табигатьнең матурлыгына хозурлану гына аз, аны саклый белергә дә кирәк. Ә моңа  табигатьне белү- анлау нәтижәсендә генә ирешергә мөмкин.
-Әйе кеше туган якны, аның табигатен ямьле булганга, рухи һэм матди азыкка(эчәр суы, туеныр азык,киенергә кием,жылынырга агач, нефть-газга) юмарт булганга ярата, мәхәббәт хисен жырларына салып жырлый. Димәк, табигать- анабыз безне туендыручы, яшәргә көч-дәрт бирүчедә. Кеше-табигать баласы, аңа туу һәм тереклек итү өчен Жир, Су, Һава, Кояш кирәк.
Бүген без табигать турында киң итеп сөйләшербез. Кеше белән табигать арасында нинди бәйләнеш бар, шул һэм башка сорауларга жавап эзләрбез.

Шулай итеп  бүген безнең ике команда «Табигать дуслары» һәм «Яшеллек сакчылары” көч сынашачак. Уеныбызны бәяләп баручы жюри белән таныштырып китәм.(…………..)

КВН ны башлыйбыз. Ә хәзер командалар үзлэре белән таныштырып  китәрләр.
- «Табигать дуслары»:
Яратабыз жир тереклеген,

Табигать дуслары без!

Саклыйбыз Жирне, яклыйбыз

Тереклекне бетермәбез!
«Яшеллек сакчылары!:
Саклыйбыз язын уянган
Тал-тирәкләр бөресен,

Бөҗәкләрне-ерткычларны-

Яратабыз барысын!

А.Б. Бик әйбәт. Ә хәзер беренче конкурс.
1 конкурс.Сорау-жавап.                                                                            

«Табигать дусларына».

1.Нинди кошнын теле иң озыны? (Тукран, 15 см)
2.Чишмәләргә су каян килә?(Жир асты юлларыннан)

3.Юл буендагы дару үләне? (Бака яфрагы)

4.Планетабызнын үпкәләре дип нәрсәне атыйлар?(Урманны. Агачлар кислород бүлеп чыгара).
5.Агачны куактан ничек аерырга? (Агачның кәүсәсе бер генә, куакныкы күп)

6. Агачлар кышын үсәләрме?(Юк)

7.Безнең якларда елга буенда үсә торган агач, ул бик сыгылмалы, жилдә ботаклары түбән иелә. (Тал).

«Яшеллек сакчыларына»:

1.Кайсы кош барысыннан тизрәк оча? (Яр карлыгачы)

2.Яз көне иң алдан чәчәк атучы усемлек?(Үги ана яфрагы).
3. 99 авырудан шифалы дару үлэне?(Мәтрүшкә)

4. «Урман санитары диеп нинди кошны атыйлар?(Тукранны, бер көнгә 100 мең корткычны юк итә ала)

5. Ни өчен наратның аскы ботаклары корый, ә чыршыныкы яшел булып тора?(Нарат яктылык ярата).

6.Филләр йөзә беләме?(Әйе).

7. Корабльләр төзүдү нинди агач файдаланыла?(Нарат).

2 конкурс.Кроссворд чишү.

.
3 конкурс. «Сөйләгәнне –танып бел».                                                                                                                        

Табигать дусларына:

Тасвирлап бирүдән агачны һәм хайванны танып белергә.

Әлеге агач борынгы риваять Һәм әкиятләрдә тасвирланган. Борынгы славяннар аны күк күкрәү һәм яшен алласы Перунуга багышланган сихер агачы дип санаган. Әлеге алланың статуяларында аңардан уеп ясаганнар һәм агачның үзендә Перуну агачы дип йөрткәннәр. Кәүсәсе бик юан, ботаклары, таза мускулы куллар сыман, борылмалы һәм юан, яфраклары нык уемтыклы. Агачы- төзу эшләрендә, җиһаз ясауда, ә яшь агач кайрылары- эч киткәндә, яфрагы помидор һәм кыяр тозлаганда кулланыла. Чикләвеге терлек азыгы. Бу агач- гайрәтлелек, ныклык, көч-куәт билгесе булып санала. Узагачы аеруча нык, бүрәнәсе суда череми, ә бәлки, кара төскэ кереп, тагын да катылана гына. Борынгы греклар аны Җир йөзендә иң беренче пәйда булган агач дип санаган. (Имән).
- Бу ерткыч хайван. Аларны урманнарда ,тауларда да, яисә далада да, хәтта чүлдә дә очратырга мөмкин. Алар бик оста аучылар. Алар гадәттә хәлсез, авыру яки имгәнгән хайванны тоталар. Шуның белән урманга һәм анда яшәүчеләргә файда китерәләр, авырулар таралуга юл куймыйлар. Шуна күрә аларны « урман санитарлары»  дип атыйлар. Ә кайчакта алар сарык, сыер көтүләренә һөҗүм итәләр һәм зур зыянда китерәләр. Кышын алар берләшеп көтү белән йөриләр, яз житкәч көтү таркала. Апрель аенда аларның 5-12 балалары туа. Язын һәм җәен алар тычкан, кош, куян аулый. Ә балалары үскәч, алар, бергәләп, поши, кабан дуңгызы, болан кебек эре хайваннарны аулыйлар. Алар- бик акыллы һәм сак. Үзенә куркыныч янаганны сизеп ул урыннан озак вакытка китеп бара, балаларын башка урынга илтеп яшерә.(Бүре).
«Яшеллек сакчыларына»:
-Яфраклы урманнарда каралжым кәүсәле, искитмәле бер агач очрый. Июнь ахыры-июль башларында аның хуш исле чәчәге бал кортларын ерактан ук үзенә җәлеп итә. Чәчәк атканда ул матурлыгы белән алмагачтан калышмый. Бер төп агачы 1 га карабодай  басуы биргән кадәр бал бирә.

Шәһәрләрне яшеллэәдерүдә дә аңа тиңләшердәй агач юк. Яфраклы ботаклары кыш көне терлек азыгы буларак файдаланыла. Чәчәкләреннән әзерләнгән төнәтмә- салкын тигәнне дәвалый торган бик борынгы дәвалау чарасы. Чәчәкләре азык һәм кондитер сәнәгатендә кулланыла. Орлыгында 12 процент тирәсе миндаль мае сыман май бар. Йомшак узагачыннан кашык, уенчык, аяк киеме тегү өчен калып һ.б. эшләнмәләр ясала.(Юкә)
- Бу хайван-  гадәти ерткыч. Ул кечкенә эт зурлыгында, әмма танавы таррак,колагы очлаеп тора. Аларны урманда да, котыпта да очратырга була. Кайда яшәүләренә бәйләнешле рәвештә алар төрле авырлыкта була. Далада яшәүче кечкенэ 3-4 кг авырлыкта, урманныкы 6-8 кг, котыпныкы зуррак 12-15 кг авырлыкта була. Аларнын төслэре дә төрлечә.Жирән төстәгеләре күбрәк очрый, тагын көрән, көмеш каралары була. Ул арт аякларына басып йөрергә, сикерергә, әйләнергә мөмкин.Читтән караганда аны бии дип уйлыйсың. Чынлыкта ул шулай кар астында йөгерешкән тычканнарны тыңлый. Тавышларын ишетүгә ул аларны хәзер эләктереп ала. Ул бака, кәлтә, эре бөҗәкләрдә ашый, ә шулай да аның төп ризыгы- тычкан. Бер ел эчендэ ул 2-3 мең тычканны юк итәргә мөмкин. Барлык әкиятләрдә дә аны хәйләкәр итеп тасвирлыйлар.(Төлке).
А.Б.Молодцы балалар.Әйдәгез әле физкультминутка ясап алыйк.
«Кышкы урман».

- Кышкы урманга килдек, (атлау хәрәкәтләре)

Матур урынныр күрдек.(Як-якка куллар белән күрсәтү)

Тун кигән каен уңда,

Ямь-яшел чыршы- сулда.
Кар бөртекләре оча, (кулны өскэ күтәреп)

Әйләнеп битне коча, « як-якка әйләнү)

Әнә куян сикерә, (сикерү)

Ул бүредән элдертә.(Чабу)

Без аннан да качабыз, (Иелү)

Тотмас безне ул явыз.(Кул белэн селтәү)

Аю бабай ял итә, (Иелгән килеш кулларны кочаклап, ял итү)

Кызылтүшләр очалар, (Басып очу хәрәкәтләре ясау)

Бигрәк тә матур алар,

Урманда рәхәт булса да

Безгә кайтырга вакыт.

-Рәхмәт барыгызгада балалар. Алдагы конкурсыбызга күчәбез. 

4 конкурс. « Нәрсә ул су?»

- Су – яшәү чыганагы. Балалар жирдә нәрсәдән башка тормыш юк. (Балалар җавабы. Һавасыз яшәп булмый, судан башка тормыш юк, жирдән башка яшәү мөмкин түгел). Әйе, җирнен төп байлыгы – су.
Карточкалар белән эш. «Дөресме, ялгышмы?

1.Судан башка яшәү мөмкин түгел.

2.Авыл хужалыгы өчен су аз кирэк.

3.Кешеләргә, хайваннарга, үсемлекләргә чиста, табигый су кирәк.

4.Пычрак суда балык үлми.

5.Су кешене тынычландыра.

6.Татарстанда Идел елгасы юк.

7.Дингез, күл буйларында санаторийлар төзелә.

8.Зарарлы һәм агулы суны эчәргә ярый.

9.Агым судан чиста булмассың.
10.Чишмә- җир астыннан бәреп чыга торган су.

11.Елгалар –днгезләрдән башлана.

12.Яңгыр суларын эчәргә ярый.

-Молодцы.Алдагы конкурска да килеп життек.

5 конкурс.Сынамышлар.
1.Моржадан чыккан төтен туры булып өскэ менсә,(көн суыта)

2.Кыш карсыз булса, (җәй ярлы була).

3.Тавыклар туфракта коенса ,(яңгыр явачак)

4.Кояш баеганда яңгыр ява башласа ,(тиз туктар)

5.Каен суы күп акса, (җәй яңгырлы килә)

6.Моржадан чыккан төтен аска төшсә, (көн жылыга)

7.Язгы ташу көчле булса, (иген уңар)

8.Кояш кыш көне кызарып чыкса ,(салкынга)

9.Мәче югарыга, җылыга менеп ятса,(салкынга)

10.Иртә белән чык күп төшсә, (бик эссе булыр).
- Булдырдыгыз! Сынамышларны да әйбәт беләсез көн. Безнең хөрмәтле һәр конкурска нәтиҗә ясап бара.

6 конкурс. «Нинди кош?»

«Табигать дуслары» тыңлый:

1.Бу кошлар кешеләр янәшәсендә яши. Алар төрле шартларда яшәргә жайлашкан кошлар. Оялары тәрәзә башында, йорт кыегында, ташландык сыерчык оясында, абзарда, агач куышында. Ул җәенә өч тапкыр бала чыгара. Җиләк- җимеш агачларындагы бөҗәкләр, чүп үлән орлыклары белән туклана. (Чыпчык)
2.Бөрчек- бөрчек яшел, шәмәхә төсләр белән җемелдәгән кошчыкларның җырын сокланып тыңлыйсың. Алар дус, тату яши. Ул- игенче ярдәмчесе. Жәй буена уннарча мең корткычны юк итэ.Кырлар игеннәрдэн бушап калгач, салкын көзге яңгырлар сибәли башлагач, көньякка китәләр.(сыерчык)

«Яшеллек сакчылары» тыңлый
3.Нәни кошчык, парланып торган җир өстеннән кутәреләдә, канатларын тиз-тиз җилпеп, зәңгәр күктә югалгандай була. Үзе кеп-кечкенә, ә ягымлы тавышы бөтен басуга ишетелә.Җирдә  язгы сулар тавышы, һавада аның жыры..Бәлки ул игенчеләргә сабан ашлыгы чәчәр вакыт җитә дип хәбәр саладыр.(тургай)

4.Кышын ул иртәдән кичкә кадәр ашарга эзли.Кайры ярыкларында кышлаган бөжәкләр белән туклана. Бу кошнын бер пары кыш буена 40 төп җимеш агачын корткычлардан арындыра, миллионнарча бөжәкләрне юк итә. Ул җәй көне ике тапкыр сигезәр- унар бала чыгара. Кыш көне аларга җимлек ясап элеп куярга кирәк. (песнәк)
- Ә хәзер капитаннарны бәйгегә чакырам. Рәхим итегез! Башта берегез, аннан икенчегез җавап бирер.Киттек.

1. Дөньядагы иң зур кош нинди?(Африка тәвә кошы)

2.Бездән җылы якка иң соңыннан нинди кошлар очып китә?(Казлар)

3.Иң күп ашаучы кош?(Песнәк)

4.Кайсы кош каты итеп тешли?(Кошларның теше юк)

5.Нинди кош тавышсыз оча?(Ябалак)

6.Нинди кош ялтыравык әйберләргә кызыга?(Саескан)

7.Нинди кошлар суны очып барышлый гына эчә?(Карлыгач)
8.Сан буенча ин күп таралган кошлар?(Чыпчыклар)

9.Нинди кош үз балаларын бердә карамый?(Күке)

10.Кайсы кош җылы яктан иң беренче булып кайта?(Кара каргалар)

11.Сандугачның икенче төрле исеме ничек?(Былбыл)

12.Кайсы кошның койрыгы тормышы өчен бик әһәмиятле?(Тукран)

- Кошлар турында белемегез бик тирән икән.Кошларны саклауга игътибарыбызны тагында арттырыйк. Без игътибарлы булсак, кошларда туган ягыбыз табигатен саклауда зур ярдәм итәрләр.

- Кадерле балалар! Безнең тирә- ягыбызны урманнар, елга-күлләр, таулар уратып алган.Үзебезне шул матурлыктан башка күз алдына да китерә алмыйбыз. Матур чәчәкләргә карап сокланабыз, кошлар сайравын тыңлап тәэсирләнәбез! Салмак кына аккан елга суына карап торырга яратабыз, чишмә челтерәвенә кушылып җырлыйбыз! Безнең табигать урманнарга , елгаларга, чишмәләргә бик бай.

Кадерле балалар! Табигатьне ярата, анын матурлыгын тоя белгән кеше беркайчанда каты бәгырьле була алмый. Балалар сездә шәфкатьле, михербанлы, мәрхәмәтле булып үссәгез иде.
Бугенге ачык чарабыз ахырына якынлашты, хэзер сүзне жюрига бирәбез.Ул безгә бүгенге уен нәтиҗәләрен әйтер, җиңүчеләрне билгеләр.

.


